
KOTA KINABALU 18 Mac - Universiti
Malaysia Sabah (UMS) akan mengan-
jurkan Seminar Antarabangsa Antar-
tika Ketiga (MISA3) selama tiga hari’
bermula 21 Mac ini.

Ia dianjurkan bersama Program Pe-
nyelidikan Antartika Malaysia (MARP),
Universiti Malaya (UM), Unit Sains dan
Teknologi kerajaan negeri Sabah, Jawa-
tankuasa Antarabangsa Sains Kawasan
Asia Pasifik (ICSU-ROAP), Jawatan-
kuasa Saintifik Bagi Kajian Antartika
(SCAR) dan Kementerian Sains Tekno-
logi dan Inovasi.

UMS, dalam satu kenyataan yang di-
keluarkan di sini semalam memberita-
hu, tujuan MISAS3 jalah untuk memben-
tangkan hasil penyelidikan para penyeli-
dik tempatan dan luar negara yang per-
nah menjalankan kajian di Antartika.

Katanya, seminar itu bertepatan de-
ngan Tahun Kutub Sedunia (IPY) yang
bermula 1 Mac tahun ini hingga Mac
2009.

Selain itu, katanya, ia juga bertujuan
membawa penyelidik dari pelbagai ne-
gara yang terlibat dengan penyelidikan
di Antartika untuk berbincang, bertukar
pandangan dan berkongsi pengalaman.

Menurut kenyataan itu lagi, seminar
itu seterusnya diharap dapat mewujud-
kan jalinan kerjasama dalam bentuk pe-
nyelidikan dan ekspedisi ke Antartika.

“Seminar berkenaan bakal mende-
dahkan kepada masyarakat negara ini
tentang kepentingan pengetahuan dan
penyelidikan di Antartika.

“Topik perbincangan bertemakan Da-
ripada Tropika ke Kutub itu menyentuh
mengenai penyelidikan yang sedang di-
jalankan di kawasan kutub iaitu di An-
tartika dan Artik,” katanya.

Pada ketika ini, sebanyak 100 penyer-
taan berdaftar daripada para pemben-
tang dan peserta dari dalam dan luar
negara telah diterima.

Dalam pada itu, forum bertajuk Me-
mahami Kesan-Kesan Pemanasan Pan-
tas di Kawasan Kutub Terhadap Sis-
tem-Sistem Bumi akan diadakan pada
24 Mac ini di ibu negeri ini.



